
ZAMONAVIY TA’LIM 
SHAROITIDA BO‘LAJAK 
TARBIYA FANI 
O‘QITUVCHILARINING 
DEONTOLOGIK 
KOMPETENSIYASIGA 
QO‘YILADIGAN TALABLAR
Vaxobov Anvar Abdusattor o‘g‘li
Nizomiy nomidagi O‘zbekiston milliy pedagogika universiteti
“Pedagogika” kafedrasi pedagogika fanlari bo‘yicha
falsafa doktori (PhD), dotsent

Annotatsiya: Mazkur maqolada zamonaviy ta’lim sharoitida bo‘lajak tarbiya fani o‘qituvchilarining deontologik kompeten-
siyasiga qo‘yiladigan talablar tahlil qilinadi. Pedagogning kasbiy faoliyati samaradorligi uning deontologik bilimlari, axloqiy 
mas’uliyati, pedagogik etika me’yorlariga amal qilishi hamda refleksiv va kommunikativ faoliyati bilan belgilanadi. Shu­
ningdek, xalqaro tashkilotlar, jumladan UNESCO, OECD, UNICEF va ILO tomonidan ilgari surilgan etik va kasbiy tamo­
yillar deontologik kompetensiyaning metodologik asosi sifatida yoritilgan. Maqolada bo‘lajak tarbiya fani o‘qituvchisining 
deontologik kompetensiyasini rivojlantirish yo‘nalishlari asoslab berilib, tadqiqot natijalari pedagoglarning kasbiy tayyor-
garligini takomillashtirish hamda ta’lim-tarbiya jarayonida axloqiy qadriyatlarni mustahkamlash zarurligini ko‘rsatadi.

Kalit so‘zlar: deontologik kompetensiya, tarbiya fani, bo‘lajak o‘qituvchi, pedagogik etika, kasbiy mas’uliyat, ta’lim trans-
formatsiyasi, axloqiy qadriyatlar, shaxsga yo‘naltirilgan yondashuv, refleksiv faoliyat, pedagogik madaniyat, xalqaro tash-
kilotlar, kompetensiyaviy yondashuv.
Abstract: This article analyzes the requirements for the deontological competence of future “Moral Education” teachers 
in the context of modern education. The effectiveness of a teacher’s professional activity is determined by their deonto-
logical knowledge, moral responsibility, adherence to pedagogical ethics, as well as their reflective and communicative 
practices. In addition, the article highlights the role of ethical and professional principles promoted by international orga-
nizations such as UNESCO, OECD, UNICEF and ILO as a methodological foundation for deontological competence. The 
article substantiates the directions for developing the deontological competence of future “Moral Education” teachers, and 
the findings indicate the need to improve teachers’ professional training and strengthen moral values in the educational 
process.

Key words: deontological competence, moral education, future teacher, pedagogical ethics, professional responsibility, 
educational transformation, moral values, student-centered approach, reflective practice, pedagogical culture, interna-
tional organizations, competency-based approach.
Аннотация: В данной статье анализируются требования к деонтологической компетентности будущих учителей 
предмета “Воспитание” в условиях современного образования. Эффективность профессиональной деятельности 
педагога определяется уровнем его деонтологических знаний, нравственной ответственности, соблюдением норм 
педагогической этики, а также рефлексивной и коммуникативной активностью. Кроме того, в статье освещается 
роль этических и профессиональных принципов, выдвигаемых международными организациями, такими как 
UNESCO, OECD, UNICEF и ILO, как методологической основы деонтологической компетентности. В статье обо-
снованы направления развития деонтологической компетентности будущих учителей предмета “Воспитание”, а 
результаты исследования свидетельствуют о необходимости совершенствования профессиональной подготовки 
педагогов и укрепления нравственных ценностей в образовательном процессе.

Ключевые слова: деонтологическая компетентность, предмет “Воспитание”, будущий учитель, педагогическая 
этика, профессиональная ответственность, трансформация образования, нравственные ценности, личностно-
ориентированный подход, рефлексивная деятельность, педагогическая культура, международные организации, 
компетентностный подход.

KIRISH
Respublikamizning umumta’lim maktablarida “Tarbiya” fani 2020-yildan boshlab joriy etilib, o‘quvchilarda 

yuksak ma’naviy-axloqiy sifatlarni shakllantirishga yo‘naltirilgan integrativ o‘quv predmeti sifatida qaraladi. 
Mazkur fan avval o‘qitilgan “Odobnoma”, “Vatan tuyg‘usi”, “Milliy istiqlol g‘oyasi”, “Ma’naviyat asoslari” hamda 
“Dunyo dinlari tarixi” kabi fanlarni yagona tizimga birlashtirgan holda, barkamol shaxsni tarbiyalashni asosiy 
maqsad qilib belgilaydi.[2]

MAVZUGA OID ADABIYOTLAR SHARHI
Tarbiya fanining mazmun-mohiyati o‘quvchilarda milliy va umuminsoniy qadriyatlarga hurmat, vatanpar-

varlik tuyg‘usi, ijtimoiy mas’uliyat va axloqiy me’yorlarga rioya etish ko‘nikmalarini shakllantirishga qaratilgan. 
Shu bilan birga, fan oila, ta’lim muassasasi va jamiyat hamkorligida shaxs tarbiyasini tashkil etishga asoslanadi. 
Ushbu yondashuv xalqaro ta’lim tizimlarida ham keng qo‘llanilib, shaxsni kompleks rivojlantirishga xizmat qiluv­
chi muhim pedagogik omil sifatida qaraladi.

Mazkur fan O‘zbekiston Respublikasi Vazirlar Mahkamasining tegishli qarorlari asosida bosqichma-bosqich 
ta’lim tizimiga joriy etilgan bo‘lib, uning o‘qitilishi izchillik, tizimlilik hamda o‘quvchilarning yosh va psixologik 
xususiyatlarini hisobga olish tamoyillariga tayanadi. Shuningdek, fan doirasida o‘quvchilarda mustaqil fikrlash, 
o‘z xatti-harakatlariga nisbatan mas’uliyat bilan yondashish hamda jamiyatda munosib o‘rin egallashga xizmat 
qiluvchi ijtimoiy ko‘nikmalarni rivojlantirish muhim ahamiyat kasb etadi[3].

O‘zbekiston Respublikasi Prezidenti Shavkat Mirziyoyevning “Yangi O‘zbekiston strategiyasi”1 nomli 
asarida ta’kidlanganidek, eng katta boylik - bu aql-zakovat va ilm, eng katta meros - bu yaxshi tarbiya, eng 
katta qashshoqlik - bu bilimsizlikdir. Mazkur g‘oya jamiyat taraqqiyotida ta’lim va tarbiyaning ustuvor ahamiyat 
kasb etishini yana bir bor tasdiqlaydi.

Shu nuqtai nazardan, zamonaviy ta’lim tizimida yosh avlodni nafaqat bilimli, balki yuksak ma’naviy-axloqiy 
fazilatlarga ega, ijtimoiy mas’uliyatni chuqur anglaydigan shaxs sifatida tarbiyalash muhim vazifalardan biri sifa-
tida namoyon bo‘ladi. Ayniqsa, bo‘lajak tarbiya fani o‘qituvchilarining kasbiy faoliyatida deontologik kompeten-
siyaning shakllanishi ushbu jarayonning samaradorligini ta’minlovchi asosiy omillardan biri hisoblanadi. Zero, 
pedagogning kasbiy burchi, axloqiy mas’uliyati, shaxsiy namunaliligi hamda o‘quvchilarga nisbatan adolatli 
va insonparvar munosabati ta’lim-tarbiya jarayonining mazmuni va natijasiga bevosita ta’sir ko‘rsatadi. Shu 
bois, zamonaviy ta’lim sharoitida bo‘lajak tarbiya fani o‘qituvchilarning deontologik kompetensiyasini shakl-
lantirish va rivojlantirish masalasi dolzarb ilmiy-pedagogik muammo sifatida alohida e’tiborni talab etadi. Chex 
olimi Y.A.Komenskiy o‘qituvchining maqomi va uning mavqei uning kasbiy burchlari va xatti-harakatlarini belgi-
laydi, deb hisobladi. Y.A.Komenskiy o‘zining “Buyuk didaktika” nomli mumtoz asarida o‘qituvchi va har qanday 
bilimdon shaxs shaxsiyatining asosini tashkil etuvchi asosiy fazilatlar: odob-axloq, ezgulik, bilimlilik, taqvodorlik 
va dindorlikni ajratib ko‘rsatgan [6].

Ta’lim tizimida amalga oshirilayotgan zamonaviy transformatsion jarayonlar sharoitida bo‘lajak tarbiya fani 
o‘qituvchisining qanday kompetensiya va ko‘nikmalarga ega bo‘lishi dolzarb ilmiy-pedagogik masalalardan biri 
hisoblanadi. Zamonaviy tarbiya fani o‘qituvchisi faqat bilim beruvchi shaxs emas, balki o‘quvchilarni ma’naviy-
axloqiy jihatdan kamol toptiruvchi mentor, tarbiyaviy jarayonni tashkil etuvchi еtakchi, innovatsion yondashuv­
larni amaliyotga joriy qiluvchi pedagog hamda shaxs bilan samarali ishlay oladigan lider sifatida namoyon 
bo‘ladi.

U o‘z kasbiy faoliyati davomida bilimlarini muntazam ravishda yangilab borishi, pedagogik, psixologik 
va raqamli ko‘nikmalarni uyg‘unlashtira olishi, o‘quvchilar va hamkasblar bilan samarali muloqot o‘rnatishi, 
ta’lim-tarbiya jarayonida ijodkorlik va innovatsion yondashuvlarni qo‘llashi, shuningdek, o‘z faoliyatini refleksiv 
tahlil qilish orqali uzluksiz rivojlanishga intilishi zarur.

Zamonaviy bo‘lajak tarbiya fani o‘qituvchisi quyidagi asosiy ko‘nikma va qobiliyatlarga ega bo‘lishi lozim:

•	 pedagogik va tarbiyaviy ko‘nikmalar; 

•	 kommunikativ va interpersonal qobiliyatlar; 

•	 tarbiyaviy jarayonni ilmiy asosda tashkil etish qobiliyati; 

•	 refleksiv faoliyat yuritish ko‘nikmalari; 

•	 kasbiy bilimlarni zamonaviy yondashuvlar asosida boyitish; 

•	 innovatsion va ijodiy yondashuv; 

•	 etik va deontologik me’yorlarga amal qilish. 

1	 Mirziyoyev Sh.M. Yangi O‘zbekiston strategiyasi. –T.; “O‘zbekiston”, 2021.-457 b.

Shu bilan birga, bo‘lajak tarbiya fani o‘qituvchisi metodologik savodxonlik, tarbiyaviy jarayonni tahlil qilish 
va loyihalash, innovatsion tafakkur, kasbiy muloqot madaniyati hamda shaxsga yo‘naltirilgan pedagogik 
yondashuvlarni amalga oshirish ko‘nikmalariga ham ega bo‘lishi lozim.

TADQIQOT METODOLOGIYASI
Zamonaviy ta’lim sharoitida tarbiya fani o‘qituvchisi didaktik, metodik, kommunikativ, axborot-kommunikat-

sion, tarbiyaviy-psixologik, texnologik hamda raqamli xavfsizlikka oid kompetensiyalarni kompleks ravishda 
egallashi zarur. Bunday kompetensiyalar tizimi ta’lim-tarbiya jarayonining samaradorligini oshirish, o‘quv­
chilarda yuksak ma’naviy-axloqiy sifatlarni shakllantirish hamda milliy va umuminsoniy qadriyatlar asosida 
barkamol shaxsni tarbiyalashda muhim ahamiyat kasb etadi.

TAHLIL VA NATIJALAR
Tarbiya fani doirasida o‘quvchilarda shakllanadigan ijtimoiy, axloqiy va fuqarolik kompetensiyalari bos­

qichma-bosqich rivojlanib boradi (1-rasm). Ushbu kompetensiyalar tizimi o‘z navbatida bo‘lajak tarbiya fani 
o‘qituvchisining deontologik kompetensiyasiga bevosita bog‘liq bo‘lib, pedagogning kasbiy burchi, axloqiy 
mas’uliyati hamda shaxsiy namunaliligi orqali ta’lim-tarbiya jarayonida samarali shakllantiriladi.

Zamonaviy ta’lim sharoitida bo‘lajak tarbiya fani o‘qituvchilarining deontologik kompetensiyasini shakl-
lantirishda xalqaro tashkilotlar tomonidan ishlab chiqilgan etik va kasbiy tamoyillar muhim metodologik asos 
bo‘lib xizmat qiladi. Jumladan, UNESCO, OECD, UNICEF hamda ILO tomonidan ilgari surilgan yondashuvlar 
pedagog faoliyatida adolat, insonparvarlik, kasbiy mas’uliyat, tenglik va innovatsion rivojlanishga ochiqlik kabi 
muhim qadriyatlarni shakllantirishga xizmat qiladi.

1-rasm: Tarbiya fani jarayonida o‘quvchilarda shakllanadigan kompetensiyalar

Shu o‘rinda ta’kidlash joizki, mazkur xalqaro tashkilotlar tomonidan “deontologik kompetensiya” tushun-
chasi bevosita termin sifatida qo‘llanilmasa-da, ular tomonidan ishlab chiqilgan etik va kasbiy tamoyillar mazkur 
kompetensiyaning nazariy va metodologik asoslarini tashkil etuvchi muhim konseptual yondashuvlarni o‘zida 
mujassam etadi.

Xususan, OECD tomonidan ishlab chiqilgan yondashuvlar ta’lim sifatini oshirish, baholash va o‘qitishda 
shaffoflik hamda samaradorlikni ta’minlash, barcha ta’lim oluvchilar uchun teng imkoniyatlar yaratish va peda-
gogning jamiyat oldidagi mas’uliyatini kuchaytirishga qaratilgan. Bu jihatlar pedagogning kasbiy faoliyatida 
mas’uliyat va hisobdorlikni ta’minlovchi muhim omillar sifatida namoyon bo‘ladi.

UNESCO tomonidan ilgari surilgan tamoyillar esa pedagog faoliyatida insonparvarlik, tenglik va inklyuzivlik 
prinsiplariga amal qilishni ustuvor vazifa sifatida belgilaydi. Har bir o‘quvchining shaxsini hurmat qilish, uning 
ta’lim olish huquqini ta’minlash hamda madaniy xilma-xillikka bag‘rikenglik bilan yondashish bo‘lajak tarbiya 
fani o‘qituvchisining muhim deontologik majburiyatlari sifatida qaraladi.

ILO tomonidan ishlab chiqilgan tamoyillar pedagogning kasbiy huquqlari va majburiyatlarini tartibga solish 
bilan birga, uning faoliyatida adolat, xolislik va mas’uliyat prinsiplariga amal qilish zarurligini belgilaydi. Bu esa 
pedagogning kasbiy faoliyatini samarali tashkil etishda muhim institutsional asos bo‘lib xizmat qiladi.

Shuningdek, UNICEF tomonidan ilgari surilgan yondashuvlar bolalar manfaatlarini ustuvor qo‘yish, ularning 
huquqlarini himoya qilish hamda xavfsiz va qo‘llab-quvvatlovchi ta’lim muhitini yaratishga qaratilgan bo‘lib, bu 
jihatlar ham bo‘lajak tarbiya fani o‘qituvchisining deontologik kompetensiyasining muhim tarkibiy qismlaridan 
biri sifatida namoyon bo‘ladi.

Umuman olganda, xalqaro tashkilotlar tomonidan ishlab chiqilgan etik va kasbiy tamoyillar bo‘lajak tarbiya 
fani o‘qituvchilarining deontologik kompetensiyasini shakllantirishda bevosita emas, balki bilvosita metodologik 
asos sifatida xizmat qiladi hamda pedagog faoliyatini zamonaviy ta’lim talablari asosida tashkil etishga imkon 
yaratadi.

XULOSA VA TAKLIFLAR
Zamonaviy ta’lim sharoitida bo‘lajak tarbiya fani o‘qituvchilarining deontologik kompetensiyasini shakllan-

tirish dolzarb ilmiy-pedagogik muammo sifatida namoyon bo‘lmoqda. Ta’lim tizimida yuz berayotgan transfor-
matsion jarayonlar pedagogdan nafaqat yuqori darajadagi kasbiy bilim va ko‘nikmalarni, balki yuksak axloqiy 
mas’uliyat, kasbiy burchga sodiqlik hamda pedagogik etik me’yorlarga qat’iy amal qilishni talab etadi.

Tadqiqot natijalari shuni ko‘rsatadiki, bo‘lajak tarbiya fani o‘qituvchisining deontologik kompetensiyasi 
uning kasbiy faoliyatida adolat, insonparvarlik, mas’uliyat, pedagogik madaniyat va shaxsga yo‘naltirilgan 
yondashuvni namoyon etishida muhim omil hisoblanadi. Ushbu kompetensiya o‘qituvchining ta’lim-tarbiya 
jarayonini samarali tashkil etish, o‘quvchilar bilan sog‘lom pedagogik munosabatlarni yo‘lga qo‘yish hamda 
ijtimoiy ahamiyatga ega natijalarga erishishida muhim o‘rin tutadi.

Shuningdek, xalqaro tashkilotlar tomonidan ishlab chiqilgan etik va kasbiy tamoyillar bo‘lajak peda-
goglarning deontologik kompetensiyasini rivojlantirishda muhim metodologik asos bo‘lib xizmat qiladi. Ushbu 
tamoyillar pedagogik faoliyatni zamonaviy talablar asosida tashkil etish, ta’lim sifatini oshirish hamda shaxsga 
yo‘naltirilgan yondashuvni ta’minlash imkonini beradi.

Umuman olganda, bo‘lajak tarbiya fani o‘qituvchilarining deontologik kompetensiyasini shakllantirish 
ta’lim-tarbiya jarayonining samaradorligini oshirish, o‘quvchilarda yuksak ma’naviy-axloqiy fazilatlarni rivojlan­
tirish hamda jamiyatda ijtimoiy mas’uliyatli shaxsni tarbiyalashda muhim ahamiyat kasb etadi. Shu bois, mazkur 
kompetensiyani rivojlantirishga yo‘naltirilgan ilmiy-metodik yondashuvlarni ishlab chiqish va amaliyotga joriy 
etish zamonaviy pedagogik tadqiqotlarning ustuvor yo‘nalishlaridan biri hisoblanadi.

Yuqoridagi xulosalardan kelib chiqib, quyidagi amaliy tavsiyalarni ilgari surish maqsadga muvofiq:

1.	 Bo‘lajak tarbiya fani o‘qituvchilarini tayyorlash jarayonida deontologik kompetensiyani shakllantirishga 
yo‘naltirilgan maxsus o‘quv modullari va kurslarni joriy etish zarur.

2.	 Pedagogika oliy ta’lim muassasalarida tarbiya faniga oid darslarda pedagogik etika, kasbiy burch va 
mas’uliyatga oid mavzularni integratsiyalash orqali amaliy mashg‘ulotlar ulushini oshirish lozim.

3.	 Ta’lim jarayonida xalqaro tashkilotlar tomonidan ilgari surilgan etik tamoyillarni milliy qadriyatlar bilan 
uyg‘unlashtirgan holda o‘qitish metodikasini ishlab chiqish tavsiya etiladi.

4.	 Bo‘lajak o‘qituvchilarda refleksiv yondashuvni rivojlantirish maqsadida ularning pedagogik faoliyatini tahlil 
qilishga yo‘naltirilgan portfolio, self-assessment va mentoring tizimlarini keng joriy etish maqsadga muvofiq.

5.	 Tarbiya fanini o‘qitishda innovatsion pedagogik texnologiyalar, interaktiv metodlar va raqamli vositalardan 
foydalanishni kengaytirish orqali o‘quvchilarda axloqiy va ijtimoiy kompetensiyalarni samarali shakllantirish 
lozim.

6.	 Pedagoglarning kasbiy faoliyatida etik me’yorlarga amal qilishini ta’minlash maqsadida monitoring va 
baholash tizimini takomillashtirish zarur.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

521

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, aprel, 4(1)-son

2026. №4(1)

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


